
Дəріс жоспары: 

Кіріспе 

1. Моральдың түсінігі жəне мəні. 

2. Моральдық-ізгілікті қарым-қатынастар. Моральдық сана. 

Қорытынды 

 
 

Кіріспе. 

Мораль ( латын тілінен аударғанда moralis — адамгершілік, ізгілік; 

mores — нравы)   қоғамдық сананың ерекше нысаны мен қоғамдық 

қатынастардың бір түрі болып табылатын адамның жүріс-тұрысын реттейтін 

нормативтік реттеудің бір құралы.  

Мораль дегеніміз адамдардың бір-біріне жəне қоғамға деген 

қатынасын, сондай-ақ таптық қоғамда өз табы мен партиясына жəне дұшпан 

таптар мен партияларға деген қатынастарын бейнелейтін қоғамдық сананың 

формасы. Екінші сөзбен айтқанда, мораль дегеніміз адамдардың қоғамдағы 

мінез-құлқына қойылатын талаптар мен ережелер нормаларының жиынтығы. 

Құқық та адамдар арасындағы қатынастарды ретке келтіретін ережелер 

мен нормалар жиынтығы екенін білеміз. Моральдық нормалардың 

айырмашылығы сол, олар құқықтық нормалар сияқты қағазға жазылмайды 

жəне мемлекет тарапынан зорлауға негізделген емес, қоғамдық пікірге, 

адамның ішкі сеніміне,əдетке негізделген. 

Адамдардың мінез-құлқына баға беретін негізгі өлшеуіш, анықтауыш, 

сайып келгенде, қоғамдық мүдде, ал таптық қоғамда таптық мүдде болып 

табылады. Қоғамдағы белгілі таптың, халықтың қоғамдық пікірі адамның бір 

қылықтарын адамгершілікке жататын жақсы іс деп бағаласа, енді біреулерін 

адамгершілікке жатпайтын теріс қылық деп бағалайды. 

Моральдың нормалары мен принциптері өзгермейтін мəңгі емес. 

Керісінше, əрбір қоғамдық формацияның экономикалық негізіне сəйкес 

пайда болған моральдық нормалар мен принциптер қоғамдағы экономикалық 

жəне саяси өзгерістерге байланысты өзгеріп отырды, бір қоғамда əділетті деп 

саналатын моральдық нормалар басқа қоғамда əділетсіз болып саналуы 

мүмкін. Мысалы, баю үшін алыпсатарлықпен айналысу қазіргі біздің 

қоғамның моральдық нормаларына əбден сəйкес келсе, ал социализм 

тұсында адамгершілікке жатпайтын қылық деп бағаланып, саудагерлік үшін 

сотқа тартылатын еді. Демек, қоғамның экономикалық негізгі қандай болса, 

оның моралі де сондай болмақ. Əрбір қоғам өз моралін тудырып, оны 

сақтайды. 

1.     Моральдың түсінігі жəне мəні. 
Мораль- қоғамдық сананың ең көне формасы. Оның шығуы өте ерте 

кездегі адамдардың еңбекке деген инстинктік мінез-құлық формасынан 

адамдар коллективіншуге байланысты болды, яғни адамдардың санасынан 

тыс жəне оған тəуелсіз стихиялы түрде қалыптасатын материалдық 

қатынастары олардың санасында мінез-құлықтың белгілі бір нормалары мен 

ережелері түрінде бейнеленеді.де жүзеге асатын саналы да мақсатты еңбекке 

кө  

    Ол  адамдар арасында анықтаушы сипатқа ие аталған қоғамда 

қабылданған жақсылық пен жамандық, əділеттілік пен əділетсіздік, лайық 

жəне лайық емес  түсініктерге сəйкес қағидалар мен нормалар жүйесін 

құрайды. Моральдың талаптарын сақтау рухани əсердің күшімен, қоғамдық 

пікірмен, ішкі сеніммен, адамның ар-ұятымен қамтамасыз етіледі.    

Мораль өмірдің барлық аясындағы адамдардың санасы мен жүріс-

тұрысын реттейтін болғандықтан, моральдың бір ерекшелігі болып 

табылады. (өндірістік əрекет, тұрмыс, отбасылық, тұлғааралық жəне басқа да 

қатынастар). Мораль сонымен қатар топ аралық жəне мемлекет аралық 

қатынастарға да таралады. 

Моральдық қағидалар барлық адамдарды қамтитын, қоғамның  ұзақ 

уақыт үрдісіндегі  тарихи дамуының  мəдениетпен  өзара  қарым-

қатынастарының негіздерін бекітетін жалпыға бір маңызға ие болып 

табылады. 

Адамның кез келген əрекеті, іс қимылы əр түрлі сипаттағы маңызға ие 

болуы мүмкін (құқықтық, саяси, эстетикалық жəне басқа), бірақ оның 

адамгершілік жақтарын, моральдық мазмұнын бірыңғай  жүйемен 

бағаланады. Моральдық нормалар күнделікті қоғамда дəстүр күшімен, 

жалпыға бірдей жəне ұстанатын  барлық тəртіппен, қоғамдық пікірмен 

жүргізіледі. Олардың орындалуы барлығымен бақыланады. 

Моральда жауапкершілік рухани, идеалды сипатқа ие  (осуждение или 

одобрение поступков), адам сезінуі, іштей қабылдауы жəне өздерінің 

əрекеттері мен іс қимылдарын түзетіп жəне бағыттауы арқылы моральдық 

бағалау нысанында жауап береді. Мұндай бағалау лайықты жəне лайықты 

емес, міндетті жəне міндетті емес түсініктермен қабылданған жалпы 

қағидалар мен нормаларға сəйкес болуы қажет. 

Мораль адамның адамдақ тұрмысының шарттарына, адамның негізгі 

сұраныстарына  тəуелді, бірақ қоғамдық жəне индивидуалды сананың 

деңгейімен анықталады.  

Мораль қызметтері мəселелерін зерттей келе, тəрбиелік, болжамдық, 

танымдық, реттеушілік,бағалаушы-императивтік, бағыттаушылық, 

мотивациялық, коммуникативтік жəне тағы басқа қызметтерін бөліп 

көрсетеді. Заңгерлердің басты мүддесі негізінде моральдың реттеушілік жəне 

тəрбиелік қызметтері болып келеді. 

  Реттеуші қызмет мораль қызметінің жетекші қызметі болып 

табылады. Мораль қоғамның, басқа адамдардың да мүдделерін ескеру 

негізінде адамдардың тəжірибелік əрекеттерін бағыттайды жəне өңдейді. 

Сондықтан моральдың қоғамдық қатынастарға белсенді əсері жекелеген 

əрекеттер негізінде жүзеге асырылады.     

Моральдың тəрбиелік қызметі адамдар тұлғасының жəне өзіндік 

сананың құрылуына қатысады. Мораль мақсат пен өмірдің мəніне қатысты 

пікірлерге, адаммен өзінің қасиетін сезінуге, қоғам мен басқа адамдардың 

алдындағы борышына, құқығына, тұлға  қасиеттеріне қатысты құрмет 

қажеттілігіне септігін тигізеді. Бұл қызметті гуманистік тұрғыда сипаттауға 

болады. Ол моральдың реттеушілік жəне басқа да қызметтеріне əсерін 

тигізеді. 

Мораль адамгершілік əрекетті, яғни, қоғамдық сананың ерекше 

нысанын, сонымен қатар, қоғамдық қатынастардың түрлерін, қоғамда əрекет 

ететін жүріс-тұрыс нормаларын жəне адамның əрекетін реттеуді 

қарастырады. 

Адамгершілік сана моральдың иделды, субъективтік жағын көрсететін 

оның бір элементі болып табылады. Адамгершілік сана адамдарға олардың 

борыштары ретіндегі белгілі бір анықталған мінез-құлық ережелерін, 

тəртіптерін көрсетеді. Адамгершілік сана моральдық талаптарға сəйкес 

көзқарасында əр түрлі əлеуметтік құбылыстарға (өмір салты, оның 

мақсаттары, жүріс-тұрысы жəне тағы басқалары) бағасын береді. Бұл бағалау 

құптау не сынау, мақтау не мадаттау, ұнату не ұнатпау, жақсы көру не жек 

көру арқылы көрінеді. Адамгершілік сана - қоғамдық сананың жəне бір 

уақытта тұлғаның жекелеген сана саласының нысаны болып табылады. Ең 

соңында адамгершілік сезімдермен (ар,намыс,ұят,өкіну жəне тағы басқа) 

байланысты адамның өзіндік бағалауы маңызды орынды алады.   

Моральдық  нормалар —адамның қоғамдағы жүріс-тұрысын, оның 

басқа адамдарға, қоғамға жəне өзіне қатынастарын реттейтін əлеуметтік 

нормалар. Олардың орындалуы қоғамдық пікір күшімен, аталған қоғамда 

жақсылық пен жамандық, əділеттілік пен əділетсіздік туралы көрінісі    

арқылы жүзеге асырылады. Моральдық нормалар əлеуметтік топқа немесе 

нақты сол қоғамға тəн белгілі бір анықталған жағдайларда өз-өздерін 

ұстаудағы жүріс-тұрыс ережелерінің мазмұнын анықтайды.  

  Моральдық нормаларды мақсаттылығы, тиімділігі жəне жақтаушы 

жағынан жүріс-тұрыс ережелері негізінде нысанға келтіруде қоғамда əрекет 

ететін нақты қағидалар, идеалдар, жақсылық пен зұлымдық туралы 

түсініктер қойылған. 

Адамгершілік нормалардың орындалуы адамгершілік санкцияларының 

сипатын анықтайтын  бедел жəне қоғамдық пікір күшімен, субъектінің 

лайықты жəне лайықты емес тануымен, ізгілікті жəне ізгіліксіз нормалармен 

қамтамасыз етіледі.    

Моральдық нормалар ерікті түрде орындалуға жатады. Оларды бұзу 

жағымыз сипаттағы жəне рухани əсер етуге бағыттылған адамның жүріс-

тұрысын талқылайтын  моральдық санкцияларға əкер соғады. Моральдық 

санкция моральдық нормалар мен қағидаларда құралған адамгершілік 

талаптарды  бекітеді. 

Моральдық нормаларды бұзу моральдық санкциялардан басқа да 

санкциялар қолданылады, мысалы, тəртіптілік немесе қоғамдық ұйымдармен 

көрсетілген нормалар. Моральдық нормалар жағымсыз жағынан да, тыйым 

салушы нысанда да, сонымен қоса позитивтік негізде де көрінеді.  

Моральдық қағидалар — қоғамда қалыптасқан адамгершіліктің, 

ізгіліктің мазмұнын ашатын адамгершілік талаптарды көрсетудің бір нысаны 

болып табылады. Олар адамның адамгершілік негіздерін көрсететін жəне 

адамдар арасындағы өзара қарым-қатынастардың сипаттамасынының басты 

талаптарды анықтайды жəне жеке жəне нақты жүріс-тұрыс нормаларының 

негізіндегі адам əрекетінің жалпы бағытын анықтап көрсетеді. 



8 

 

Егер моральдық нормалар адамның нақты қандай іс-əрекет жасау керек 

екенін анықтаса, ал моральдық қағидалар адамға əрекет етудің жалпы 

бағыттарын береді. 

Моральдық қағидалар қатарына адамгершіліктің мына бастаулары 

кіреді -  гуманизм — адамды жоғарғы құндылығы ретінде тану; альтруизм —  

жақынға қызмет ету;  ұжымдылық— жалпы құндылыққа танымды түрде 

ұмтылу. 

 Адамның моральдық таңдау жағдайында шешім қабылдауы 

нəтижесінде əрекет жасауы белгілі бір дəрежеде баска адамдардың, қоғамның 

мүддесіне өз əсерін тигізеді. Моральдық таңдау тұлғаның баска адамдармен 

шынайы байланысын көрсететіндіктен, ал нəтиженің олар үшін белгілі бір 

мəні болатындыктан, ол əрқашан осы тұлғаға белгілі бір жауапкершілікті 

жүктейді жəне арқылы жүзеге асырылады. 

Моральдық нормалар əлеуметтік топқа немесе нақты сол қоғамға тəн 

белгілі бір анықталған жағдайларда өз-өздерін ұстаудағы жүріс-тұрыс 

ережелерінің мазмұнын анықтайды.  

Моральды нормалар мен құндылықтар жүйесі ретінде талдау оны 

статикалық жағдайдағы қоғамдық құбылыс ретінде көруге мүмкіндік береді. 

Моральдық таңдау көзқарасы тұрғысынан моральды танып-білу оның 

динамикалық жағын ашуға, қоғамдық қатынастар жүйесіндегі нормалардың, 

қағидалардың, адамгершілік құндылықтардың жəне бағалаудың қызметін 

көруге мүмкіндік береді.  

Моральдық таңдауды кейде, тіпті, тар мағынада, адамның шешім 

өабылдаудығы саналы əрекеті ретінде түсіндіреді. Алайда, осы шешім 

қабылдану үшін белгілі бір объективтік жəне субъективтік алғышарттардың, 

таңдау шарттарының жəне осы таңдауды жүзеге асыру үшін мүмкіндігінің 

бар болуы қажет. Шешімнің қабылдануымен таңдау əрекеті аяқталмайды.  

Оның жалғасы болып шешімді жүзеге асыру құралдарын таңдау, оны іс 

жүзінде жүзеге асыру жəне нəтижелерді бағалау табылады.  

Этика ұғымында моральдық көріністердің аса маңызды саласы жəне 

олардың жалпы теория жүзінде іске асырылуы көрсетіледі. Оларда 

адамгершілікті білімнің тарихи даму барысындағы түпкі мақсаты көрініс 

алады. Мораль ұғымында этиканың іргелі онтологиялық жəне аксиологиялық 

негіздері қаланады. Олар моральдық бағытта адамдардың адамгершілікті 

əрекетін нормативті-бағалаудағы əр түрлілігін айқындай отырып, танымдық 

əрекеттің жетекші ролін атқарады. 

Əдетте, этиканың категориялары да біртекті болады деуге болмайды. 

Олардың бірі адамгершіліктің өзіндік мəнін, тұлғалық жəне əлемдік дамудың 

түпкі мақсатын, моральдың жалпы бастапқы принциптерін айқындаса (бұл 

ұғымға: «игілік», «жақсылық», «рахымшыл», «шындық», «бақыт», 

«əділеттілік», «махаббат», «сүйіспеншілік» жəне т.б. жатады), екінші бір 

үлкен тобы тұлғаның жалпылама адамгершілікті негіздерін анықтайды. (Бұл 

мына ұғымдарда көрініс алады: «парыз», «ұят», «ар», «намыс», «абырой» 

жəне т.б.). Ал үшінші тобы болса моральдың «ашу-ыза», «табалау» 

ұғымында шоғырланған жағымсыз принциптерінің соңғы көріністерін 

белгілейді. Оның мазмұны өтірік, көреалмаушылық, жеккөрушілік, 

сатқындық, жауыздық, оңбағандық жəне тағы басқа адамгершілікке жат 

түсініктер туралы көріністерде ашылады. 

Моральдың ең жоғары принципі ретінде дəстүрлі түрде гуманизм 

саналады. Бұл ұғымның этимологиясының өзі ежелден адамгершілік деген 

түсінікті, оның адамға деген жоғары көзқарасын көрсетеді. Гуманизм – 

адамгершіліктің ең жоғары бастауы. Гуманизм түсінігінде мораль адамның 

барлық ісіне, талпынысына, өміріне мəн беретін басты негіздің бірі десе 

болады. Гуманизм идеясымен адамзаттың бүкіл рухани мəдениетінің 

қалыптасу тарихы тығыз байланысты. Бұл идеялардың басты өзегі болып, 

адамның шексіз мүмкіндіктеріне деген сенімі жəне оның бақытқа жету 

мақсатындағы қабілеті саналады. 

Мораль адамзат тағдырын шешуді көздемейді. Оның міндеті – 

гумандық жəне адамгершілік идеалдарына сəйкес тарихи тұрмыс-тіршілігіне 

нақты рухани бағыт беру. Мораль – тарихи ұғым. Ол адамзат пайда 

болғаннан бастап əлеуметтік тұрмыстың мазмұнын анықтайтын 

жалпыадамзаттық рухани құндылықтардың қатарына жатады жəне адам мен 

қоғам қанша өмір сүрсе сонша оның маңызды қасиеті болып қала береді. 

Бұны алғашқы қауымдық қоғам жағдайындағы мінез-құлық нормалары, 

құлдық қоғам мен орта ғасыр кезеңіндегі мораль, жаңа жəне жаңарған 

кезеңдегі этика, қазіргі қоғамдағы этика, яғни адамгершілік прогресі 

дəлелдейді.  

2. Моральдық-ізгілікті қарым-қатынастар. Моральдық сана. 
Мораль, адамдардың мінез-құлқын нормативті тұрғыда реттейтін тəсіл 

бола тұра, қоғамдық қатынастың ерекше жəне маңызды саласы болып 

саналады. Ол моральдық сана мен моральдық мінез-құлық тəжірибесін 

құрайтын əлеуметтік болмыстың материалдық жəне идеалдық салаларын 

қарастырады. 

Моральдық сана -  моральдың рухани саласы: мінез-құлықтың нормасы 

жəне принциптері, мақсатты нұсқаулар, эмоциялар, сезімдер, наным-

сенімдер, əсерленушілік, ерік-жігер жəне т.б. идеалды факторлар. Ол 

адамдардың  тыныс-тіршілігімен  жəне тарихи тəжірибесінің бейнесі болып 

табылады, əлеуметтік сабақтастық механизімінің жəне тіршілік əрекетті 

бағыттап, ұйымдастырудың функцияларын орындайды, тұлғаның мінез-

құлық нəтижелерін бағалайды. Моральдық сана адамдардың қатынасында 

екі деңгейлік бағытта жұмыс істейді: эмоционалдық-сезімдік (əдеттегі 

сана) жəне рационалдық-теориялық (этика). Біріншісі адамдардың қарым-

қатынасын анықтаса ( а) басқа адамдарға (ұнату немесе ұнатпау, сену немесе 

сенбеу, қызғану, жеккөру жəне т.б. сезімдері); ə) өз-өзіне (сыпайылық, 

инабаттылық, талап қоя білушілік, намысшылдық, мансапқұмарлық, 

адамгершілігін сезіну жəне т.б.); б) қоғамға (қоғам алдындағы 

жауапкершілігі, ұлтжандылық, ұлттық намыс, ұлттық мақтаныш жəне т.б.); 

екіншісі этикалық білім, түсінік, мінез-құлық нормасы туралы принциптер 

мен қағидалар жүйесі, моральдық кодекс, адамгершілікті теориялық тұрғыда 

негіздеу болып табылады. Моральдық сана қоғамның дамуына жəне  жеке 

бастың  жинақтаған мінез-құлық тəжірибесіне байланысты қалыптасып, 

адамгершілік  ұғымдары мен ой қорытындыларының формасы түрінде 

көрінеді. Моральдық сананың қалыптасуы жеке бас тарапынан моральдық 

категорияларды меңгеру ғана емес, ол жеке бас бойында көрініс беретін 

моральдық принциптерге деген көзқарасты қалыптастыру жəне осы 

принциптерді өзінің мінез-құлқына енгізуге ұмтылыс болып табылады. Осы 

жағдайда моральдық  ұғымдар моральдық сенімге айналады да, моральдық 

мінез-құлық мотиві пайда болады.  

 Моральдық сана мен моральдық сенім адамгершілікке тəрбиелеу 

процесінде қалыптасады.Моральдық сананың қалыптасуына баланың 

отбасындағы тəрбиесі, өзіндік санасы, дүниетанымы, ұжымның көзқарасы 

əсер етеді.Белгілі қылықтарды моральдық бағалау арқылы, қоғамдық пікір 

нəтижесінде моральдық əдетті, моральдық сезімді, демек, моральдық сананы 

дамытудың негізгі мəйегін дайындайды. 

Адамгершілік ұғымдары (категориялар) – жеке бастың басқа адамдарға 

жəне қоғамға қатынасындағы моральдық қарым-қатынастың мəнді жақтарын 

бейнелейтін ұғым. Моральдық категориялардан моральдық сана көрінеді. 

Моральдық категорияларға: ізгілік, борыш, шыншылдық, абырой, ұждан, 

жауапкершілік жатады.Моральдық ұғым мазмұны мінез-құлықты бағалаумен 

жəне оның мотивімен  байланысты. Адамгершілік қатынас моделі моральдық 

нормалардан көрініс табады, олар ең алдымен қоғамның мінез-құлыққа 

міндеттеген шешімін қабылдайды, қоғамның сұранысына қарай адамгершілік 

қатынасты жоспарлайды жəне  оларды жүзеге асырудың амал-жолдарын 

қарастырады. 

Моральдық нормалар қоғамдық көзқарас нəтижесінде туындап, адам 

мінез-құлқында бекиді де, ұрпақтан-ұрпаққа дəстүр, əдет-ғұрып, əдет арқылы 

беріледі. Мұндағы дəстүр адам өмірін ұйымдастырып қана қоймайды, оны 

белгілі бір тəртіпке бағындырады, қоғам қабылдаған жəне қолдау беретін 

жазылмаған заң түріндегі адамгершілік талаптарының орындалуын 

қамтамасыз етеді. Нормаларға: «кісі өлтірме», «ұрлама» «өтірік айтпа», 

«берген сөзіңде тұр», «жалқау болма», «жазықсызға жала жаппа», 

«тəртіпті бол», «əдепті бол», «басқаларға сыйлы бол» жəне т.б. 

адамгершілік талаптар жатады. Адамгершілік нормалары адам үшін маңызды 

қоғамдық жəне жеке бастық салаларды, мəселен, еңбек ұжымы, отбасы, 

қоғамдық ортадағы мінез-құлықты, ер адам мен əйел адам, ата-ана мен 

балалар арасындағы қатынасты жəне т.б. реттеп отырады.Олар жеке басты 

түрлі жағымсыз жағдайлардан, қоғамдық тəртіпті бұзушылықтан сақтайды, 

қоғамды келеңсіз құбылыстардан қорғайды. Моральдың мінез-құлық 

тəжірибесі саласы қоғамдық моральдың қазіргі жүйесінің принциптерін 

жүзеге асырады жəне тұлға əрекет жасағанға дейінгі тəртіптің өте оңды 

моделін қалыптастыратын жеке моральдық сана деңгейімен анықталады.  

Моральдық сана мен моральдық мінез-құлық тəжірибесі əрдайым өзара 

байланыста болады, ұдайы бірізділікте  жүзеге аса отырып, бір-біріне 

көмектесе əрекет жасайды жəне себепші болады: тəжірибеден санаға, санадан 

жаңа тəжірибеге жəне т.б. Моральдық  мінез-құлық тəжірибесі моральдық 

санаға ауысады немесе керісінше. 

Мораль – білім мен іскерлікті өмірде пайдаланумен шектелмейді, 

оларды жүзеге асыру процесін атқарады. Моральдың барлық құрылымдық 

элементі біртұтас жүйе ретінде құндылық бағдарды, моральдық іс-əрекеттің 

мақсатын, оған жетудің құралдарын (адамгершілік мөлшерлерді), іс-əрекет 

мотивациясын, ұсынылған немесе алынған нəтижелерге берілген 

көзқарастарды қарастырады. 

Мораль мазмұнының аса маңызды сипаты болып: адамды адамдар 

арасындағы қатынастың ең жоғары мақсаты мен құндылығы ретінде 

анықтау; тіршіліктегі белсенді көзқарастың негізінде іс-əрекеттік идеал мен 

мақсаттың болуы; құралдарды таңдауда талғамдықтың, жағдайларда 

нақтылықтың болуы; адамдар арасындағы қатынаста нормативті-

психологиялық бағыттаушы механизмнің болуы; тəртіпті «жақсылық пен 

жамандық» тұрғысында бағалаудағы міндеттілік; тіршіліктің принциптеріне 

сүйене отырып жамандыққа қарсылық көрсету қажеттілігі саналады. Бұл 

белгілердің бəрі моральдың атқаратын қызметін (моральдық сана мен 

моральдық мінез-құлық тəрбиесін қоса есептегенде) анықтайды. 

Мораль адамдар арасындағы қарым-қатынастың идеологиялық 

саласы (яғни рухани өмірге қатысты) болып табылады жəне қоғамдық 

сананың басқа формаларының (ғылым, дін, өнер жəне т.б.) жалпы 

қасиеттеріне, сонымен бірге тек қана өзіне тəн өзіндік ерекшеліктеріне ие 

болады. Оның аса маңызды қасиеттеріне мыналар жатады: мазмұнының 

əлеуметтік-экономикалық тұрғыда қамтамасыз етілуі, бүгінгі таңдағы 

жағдайларға салыстырмалы дербестілік, қоғамдық процеске белсенді ықпал 

етудегі мүмкіндіктері, дамудағы сабақтастық, қоғамдық сананың басқа 

формаларымен өзара іс-əрекеттестігі. Бұл қасиеттер моральды жəне мазмұны 

материалдық, рухани факторлармен, нақты тарихи-əлеуметтік жағдайлармен 

айқындалатын қоғамдық мəні бар, қоғамдық сананың құбылыс ретіндегі 

басқа формаларын сипаттайды.  

Моральдың өзіне тəн негізгі қасиеттеріне имперактивтілікті, 

нормативтілікті жəне бағалаушылықты жатқызуға болады. Бұл үшеуі 

моральдық қатынастардың қызметтік механизімін белгілей отырып, əрдайым 

бірлікте жүзеге асады. Олардың мазмұны мынадай жолдармен қалыптасады: 

моральдық, ұлттық моральдық нормаларды қоғамдық санада бекіту, 

адамдардың қоғамдағы тəртібінің моделін ұлттық əдептің негізіне сүйене 

отырып жасау, оның жеке адамның тəрбиесіне сəйкес талаптарын ұрпақтан 

ұрпаққа жеткізудің тəсілдерін ойластыру. Қазіргі қоғамның жалпы рухани 

дағдарысы жағдайында моральдың маңызды қасиеттерін аса қатаң түрде 

жүзеге асыру талап етіледі. Оның талаптарын қазіргі əлеуметтік шарттардың 

өзіне тəн ерекшеліктерін ескере отырып мүлткісіз орындау ғана 

дағдарыстағы жағдайларды жеңуді жəне жаңа рухани деңгейге көтеруді 

қамтамасыз етеді. 

Моральдық сана оның функцияларын да анықтайды. Мораль аса 

маңызды жалпы адами құндылықтардың қатарына жатады. Оның ролін 

адамға күнделікті тұрмыс-тіршілігіне бейімделуде, əртүрлі əлеуметтік 

проблемаларды шешуде, рухани ізденістерде көмектесетін компаспен 

салыстыруға болады. Мораль мынадай негізгі функцияларды атқарады: 

тəрбиелік, дүниетанымдық, танымдық, коммуникативтік, бағалаушы, 

реттеуші, интегративті (1-сурет). Бір-бірімен тығыз байланыста, бірін-бірі 

толықтыра қызмет атқаратын бұл функциялар қоғамдық қатынас пен 

адамдардың өзара қатынасы барысында жүзеге асады. Адамның мінез-

құлқының алғашқы негізі болып тұлғаның мінез-құлқына жəне тіршілік 

бейнесіндегі рухани құндылықтар мен қажеттіліктердің жиынтығы ретінде 

идеал ұғымы саналады. Идеал адамның жеке басының бақыты туралы 

көзқарасты (сезімдік-эмоционалдық сала); өмірдің мақсаты мен қажеттілігін 

(олар əртүрлі деңгейде болуы мүмкін); іс-əрекеттің мотивін; басқа адамдарға 

қатынасын (қарым-қатынас сипаты); идеалға жетудің тəсілдерін 

қарастырады. Идеал тұлғаның тіршілік əрекетінің басты бағдары болып 

табылады.  

Ол жағымды өнегелердің негізінде атақты тұлғалардың беделінде, 

мінез-құлықтың жекеленген адамгершілікті бағдарламасында нақты бір істі 

коммуникативтік 

реттеуші 

бағалау 

танымдық 

дүниетанымдық 

тəрбиелік 
- адамгершілік тəжірибені ұрпақтан ұрпаққа жеткізуді, тұлға 
тəрбиесін біртұтас жүйе арқылы жүзеге асыруды көздейді 
жəне т.б. 

- гуманизм, патриотизм, өзіне жəне басқаға талап қоя 
білушілік, саналылық, жауапкершілік, парыз жəне т.б. 
ұғымдарға аса мəн беріледі; 

 

- мəдени бастаулардан білім алу, өзін-өзі жетілдіру, қоғамдағы 
əлеуметтік ролін анықтау мəселелеріне мəн береді  

 

- адам қарым-қатынасын болжамдап, оның өлшемдерін (этикет 
т.б.) жасайды: қарым-қатынастар мүмкіндігінше барлық салада 
ұтымды болуын қадағалайды; 

 

- моральдық танымның екі деңгейі бойынша жүзеге асады: 
эмпирикалық жəне теориялық; 

- адамдар арасындағы мазмұндық қатынасты жүйелейді; тек 
моральға мəн ерекше тілмен адам мінез-құлқына əсерін 
тигізеді, қоғамдық қатынастарды басқаруын қамтамасыз етеді 
жəне т.б.; 

интегративті 
- адамдарды əлеуметтік жағдайларына, ұлтына, діни жəне 
басқа сенімдеріне қарамастан біріктіреді, жалпы адами сипат 
қалыптастыруда барлығына бірдей талап қояды; 

Мораль функциялары  

жасауда дамиды. Идеалдың ең басты қасиеті – адамды жоғары дəрежеге 

көтеру, оны бұрынғысынан да жақсы етіп көрсету, жағымды қылықтарға 

бағыттау болып табылады. Идеал – шынайы өмірмен, күнделікті тіршілікпен 

байланыста, қоғамның ықпалы мен адамгершілікті, моральдық қарым-

қатынаста жүзеге асады. Моральдық қатынас – бұл тұлғаның рухани 

болмысы мазмұнының жəне деңгейінің көрінісі, ал адамгершілікті мəдени 

қатынас болса оның аса маңызды рухани құндылықтарының санатына 

жатады.  Адамгершілікті мəдени қатынас мынадай қажетті элементтерді 

қарастырады: қарым-қатынас мақсатын қоя білу; серіктесті таңдай білу; 

мотивтер мен көңіл-күйді əсерлендіре білу; қарым-қатынас формалары мен 

тəсілдері, қорытынды нəтижесі жəне оларды бағалау. Ол моральдық 

сенімнің, моральдық білім нормасының, моральдық іс-əрекетке 

даярлығының, ұстамдылығының болуын болжайды. Қатынастағы 

адамгершілікті мəдениет адамгершілікті санамен мінез-құлықтың бірлігін 

қарастырады жəне ішкі, сыртқы деп екіге бөлінеді. Ішкі мəдениетке 

тұлғаның рухани болмысының негізін құрайтын адамгершілікті идеал мен 

мақсат, мінез-құлық нормалары жəне принциптері жатады. Тұлғаның ішкі 

мəдениеті сыртқы мəдениетті қалыптастыруда жетекші роль атқарады.  

Қорытынды. 

Моральдың мазмұнындағы адамдардың қарым-қатынасы 

принциптерін екі түрге бөліп қарастыруға болады: 1) барлығына ортақ 

принциптер, олар барлық рухани қатынас жүйесіне негіз болады жəне 

қоғамдық сананың барлық саласында көрініс табады (саяси, құқықтық, 

көркемдік, ғылыми, философиялық, діни, моральдық); 2) моральдық қатынас 

саласына қатысты принциптер. Оларға гуманизм, ұлтжандылық, 

ұжымдылық, шыншылдық, жауапкершілік, интернационалистік, өзге ұлт 

өкілдеріне құрмет жəне т.б. жатады.  

Осы орайда адамзат қоғамы дамуының өте ерте кезеңдерінде қалыптаса 

бастаған қатынастың этикалық принциптерін де атап өтуге болады: 

альтруизм, эгоизм, аскетизм, еріктілік, стойцизм, квиетизм, утилитаризм, 

конформизм, пробабилизм, талаптылық. Альтруизм (басқа адамға жақсылық 

жасау мақсатында өз қызығушылығын құрбан ету); эгоизм (басқалармен 

қарым-қатынаста өз мүддесін жоғары қою); аскетизм (идеалға жету 

мақсатында өмірлік ляззаттан бас тарту); ерліктік; стоицизм (басқалармен 

қарым-қатынаста моральдық талапты негізгі борыш ретінде орындау); 

квиетизм (əлемдегі құбылыстарға селкостық таныту); утилитаризм (пайда 

көзіне ұмтылыс); конформизм (жеке бастық позициядан бас тартып, 

ұжымдық позицияға бас ұру); пробабилизм (моральдық жауапсыздық, 

антигуманды əрекеттегі қолдау); талаптылық (моральдық борышты, 

жауапкершілікті орындаудағы жоғары талап). Аталған моральдық 

принциптер қоғам дамуының алғашқы кезеңдерінен бастап қалыптаса 

бастады. Олар адамдардың мінез-құлқындағы маңызды этикалық талаптар 

тұрғысында адамгершілікті қатынастағы субъектілердің іс-əрекеті бағытын 

анықтайды. 

